
ALGEMENE ASSESSERINGRIGLYNE 
 
Vraestel 3 word volgens die nasionale rubrieke nagesien. Assessering word aangedui 
deur bv. 
 

 

Kode Kriteria Punt 
5 Inhoud 17 
5 T/S/R 10 
3 Struktuur 2 
   

   
   
Die finale punt word opgetel en in 'n kring aangedui en na die begin van die afdeling 
oorgedra. 
   
AFDELING A:  OPSTEL 
   
 o AFDELING A word volgens die rubriek uit 50 geassesseer. 
 o Die leerder mag slegs oor EEN onderwerp of prikkel skryf en hy/sy mag 

enige tipe opstel, toepaslik volgens hoe hy/sy die onderwerp interpreteer, 
skryf. 

 o Slegs die finale poging word nagesien. Indien dit onduidelik is wat die 
finale poging is, word die eerste opstel nagesien. 

   
A. VERHALENDE OPSTEL 
   
 • Dit gaan oor iets wat gebeur het en vertel word (ŉ storie of gebeurtenis). 
 • ŉ Sterk oortuigende storielyn
 • Dit is opreg en met entoesiasme geskryf. 
 • Die inhoud is boeiend en interessant, dit oortuig en ontwikkel logies; 

daarom is die inhoud samehangend. 
 • Die verhaal word uit eie ervaring geskryf, maar kan fiktief wees. 
 • Gewoonlik in verlede tyd geskryf. 
 • Karakterisering oortuig en die agtergrond/atmosfeer is geslaagd. 
 • ŉ Treffende inleiding wat die leser boei. 
 • ŉ Verrassende slot. 
 • Sinstruktuur, spelling, leestekens. taalgebruik, paragrafering moet aandag 

geniet. 
   
B. BESPIEGELENDE OPSTEL 
   
 • Die probleem, situasie, saak, onderwerp word omskryf.
 • Die onderwerp word bepeins, oordink. 
 • Verskillende opsies word teen mekaar opgeweeg. 
 • ŉ Eie mening word gevorm (logies en sistematies). 
 • Sinstruktuur, spelling, leestekens, taalgebruik, paragrafering moet aandag 

geniet. 

C. VERKLARENDE OPSTEL  
    
 • Feitelike navorsing word aangebied.  
 • Feite word akkuraat gegee sonder dat getalle of bewyse geverifieer word.  
 • Die leser word tot insig en kennis gelei  
 • Sinstruktuur, spelling, leestekens, taalgebruik, paragrafering moet aandag 

geniet.  
    
D. BESKRYWENDE OPSTEL  
    
 • Waarnemings met al vyf sintuie wat goeie woordeskat vereis.  
 • Insig, begrip, ŉ eie belewing en sinvolheid geniet aandag.  (Dus meer as 

net die opnoem van waarnemings).  
 • Tekste kan varieer van meer realisties na ŉ verdieping in die aanbieding.  
 • Eie gevoelens oor dit wat beskryf word, kan gegee word.  
 • Plekke en gebeure word presies en akkuraat beskryf.  
 • Karakters moet lewensgetrou wees:  innerlik en uiterlik.  
 • Beeldspraak, idiome en spreekwoorde word op ŉ oorspronklike wyse 

aangewend.  
 • Sinstruktuur, spelling, leestekens, taalgebruik, paragrafering moet aandag 

geniet.  
   
E. BEREDENERENDE OPSTEL  
    
 • Dit gaan oor iets waaroor standpunt ingeneem word.  
 • BEIDE kante van die argument moet beredeneer word.  
 • ŉ  Gebalanseerde, objektiewe standpunt word ingeneem.  
 • Die inhoud oortuig en ontwikkel logies en helder.  
 • ŉ Gevolgtrekking word bereik in die slotparagraaf wat aansluit by die 

inleiding.  
 • Die leser word deur die skrywer se standpunt oortuig.  
 • Oorredende en emotiewe taalgebruik kom voor.  
 • Sinstruktuur, spelling, leestekens, taalgebruik, paragrafering moet aandag 

geniet.  
    
F. ARGUMENTATIEWE OPSTEL  
    
 • Die kandidaat moet sy/haar persoonlike standpunt stel.  
 • Daarna word dit van die kandidaat verwag om sy/haar standpunt met ŉ 

reeks argument te motiveer.  
 • Die argumente moet daarop gemik wees om die besondere/persoonlike 

standpunt te steun of verder uit te brei.  
 • Die argument moet duidelik en oortuigend wees en ook getuig van rype 

insig.  

 • Die teenoorgestelde standpunt kan ook beredeneer word ten einde 

liggaam aan die kandidaat se standpunt te gee.  
 • Oorredende en emotiewe taalgebruik kom voor.  
 • Sinstruktuur, spelling, leestekens, taalgebruik, paragrafering moet aandag 

geniet.  
   
H. VISUELE PRIKKELS  
    
 Hou die volgende in gedagte:  
 • Die prikkels leen hulle tot verskillende aanbiedings.  
 • Daar mag slegs oor EEN prikkel geskryf word.  
 • Riglyne vir:  Verhalende, bespiegelende en feite-opstel:   

sien AFDELING A.  
    
  TOTAAL AFDELING A: 50 
    
AFDELING B:  LANGER TRANSAKSIONELE TEKS  
    
AFDELING B word volgens die rubriek uit 30 geassesseer. Slegs EEN teks word 
nagesien.  
   
 TOESPRAAK  
 • Feitelike aanbieding met voorbeelde  
 • Wees saaklik: sinne moet duidelik wees.  
 • Woordkeuse moet interessant en effektief wees.  
 • Korrekte register vir teikengehoor.  
    
 ARTIKEL  
 • Feitelike aanbieding.  
 • Logiese en duidelike uiteensetting van die inhoud.  
 • Deeglike kennis van die onderwerp belangrik.  
 • Gewoonlik in bedrywende vorm gegee.  
 • Inhoud word in paragrawe aangebied  
 • Wees saaklik: sinne moet duidelik wees.  
 • Woordkeuse moet interessant en effektief wees.  
 • Slot vat artikel saam.  
    
 RAADGEE-BRIEF  
 • Gepaste vorm – kan formeel of informeel wees.  
 • Inhoud: oorspronklik, kreatief  en oortuigend wees.  
 • Toon styl en register moet gepas wees.  
 • Sinstruktuur, spelling, leestekens, taalgebruik, paragrafering moet aandag 

geniet.  

 BRIEF AAN PERS  
 Korrekte vorm: adres, datum, geadresseerde in blokformaat.  
 Aanvaar verskillende vorme solank as wat dit in ŉ departementele 

goedgekeurde handboek verskyn.  
 Toonaard, register en styl gepas.  
 Die saak word kernagtig en saaklik gestel.  
 Argumente moet logies georden wees.  
 Onderwerp word so logies moontlik beredeneer.  
 Stellings word gemotiveer.  
 Duidelike verband tussen opskrif van die briefinhoud en die saak waaroor die 

brief gaan.  
   
 TOTAAL AFDELING B: 30 
   
AFDELING C:  KORTER TEKS  
   
AFDELING C word volgens die rubriek uit 20 geassesseer. Slegs EEN teks word in 
die finale vorm geassesseer.  
   
 DAGBOEK  
 • Eerstepersoonsvertelling  
 • Inhoud handel oor gevoelens en lesse geleer.  
 • Sinstruktuur, spelling, leestekens, taalgebruik, paragrafering moet aandag 

geniet.  
 • Kan kreatief aangebied word.  
 • Volsinne word gebruik: geen telegramstyl nie.  
   
 WENKE  
 • Volsinne word gebruik: geen telegramstyl nie.  
 • Die skryfstuk kan puntsgewys of in paragraafvorm aangebied word.  
 • Sinstruktuur, spelling, leestekens, taalgebruik moet aandag geniet.  
 • Dit kan ook kreatief aangebied word.  
 • Inhoud moet gepas, oorspronklik wees.  
   
 PLAKKAAT  
 Duidelike uitleg  
 Hou in gedagte: teikengroep  
 Inhoud: tyd, plek en datum belangrik d.w.s. wat, waar, wie en wanneer moet 

beantwoord word.  
 Onderwerp/tema moet aandag trek.  
 Sinstruktuur, spelling, leestekens, taalgebruik moet aandag geniet.  
   
 TOTAAL AFDELING C: 20 
   
 GROOTTOTAAL: 100 

